
§ 37 nalikilliliisarnermut tunngasut apeqqutit akissutissartai 

 

Qujanaq apeqquternut, matumuuna akineqartut.  

 

 
Apeqqut 1: 
Namminersorlutik inuussutissarsiutinik ingerlataqartunut nalunaarummik, kajallaasitamik 
imaluunniit ilitsersuummik nalikilliliisarnerit alanngortinneqarnerannut tunngasumik suli 
sanasoqarsimannginnera uppernarsarneqarsinnaava? 

 

Akissut: 

Nalunaarut allaqqitassiaq nalikilliliisarnerit pillugit maannakkut tusarniaassutigineqarpoq. 

Tusarniaaneq juni 24-anut 2014-mi killeqarpoq.  

 

Aamma nalikillisaarnerit inatsisaanut inuussutissarsiutinik ingerlataqartunut ilitsersuum-

mik sanasoqareerpoq, ukioq isertitaqarfiusoq 2013-mut. Ilitsersuut aamma Akileraartar-

nermut Aqutsisoqarfiup nittartagaani nassaarineqarsinnaavoq uani: 

www.aka.gl/borger/skat/vejledninger.  

 

Apeqqut 2: 

2013-mili upernaakkut pineqartoq pillugu nalunaarummik nutaamik saqqummiussiso-

qalersaarnera uppernarsarneqarsinnaava, taamaassimappallu, taassuma suli tamanut 

saqqummiunneqannginneranut suna ajornartorsiutaava?  

 

Akissut: 

Ajoraluartumik allaqqitassiaq nalunaarummut nalikilliliisarnerit pillugit nutaaq suliari-

neqarnera kinguaattoorpoq aningaasatigut aporfiit pissutigalugit.  

 

Apeqqut 3:  

Pigisanut nalilinnut akuliussatut atorneqartunut tunisinermi ajunaarutit iluanaarutisiallu 

nalunaarsorneqartarnerannut malittarisassat, pigisat nalillit ukiunut siusinnersusunut 

naleqqiullugu assigiinngitsunik immikkoortitikkanik naleqarlutik agguataarneqarneranni, 

taakku "malittarisassatoqqat" naapertorlugit nalunaarsorneqannginnissaat uppernarsar-

neqarsinnaava?  

 

Akissut: 

Inatsisartut inatsisaanni normu 9-mi 3. december 2012-imeersumik aningaasarsianut 

akileraarutinut allannguinermut tunngasumut, namminersorlutik inuussutissarsiutinik 

ingerlataqartut nalikilliliisarnermut ingerlatseqatigiiffiit assigisaallu assigisaannik malitta-

risassaqalerput. Namminersorlutik inuussutissarsiutinik ingerlataqartunut pigisanut nali-

linnut akuliussatut atorneqartunut tunisinermi ajunaarutit iluanaarutisiallu nalunaarsorne-

qartarnerannut tunngasunik inatsit nutaanik malittarisassaqanngilaq  

 

Allaqqitassiaq nalunaarummut nalikilliliisarnerit pillugit massakkut tusarniaassutigi-

neqartumi, uani pineqartumi allannguuteqarnissamut siunnersuuteqanngilaq. Nalunar-

porli tusarniaanerup ingerlanerani, assersuutigalugu tusarniaanermut akissutini, allan-

nguinissamut eqqarsalersitsisinnaasunik takkuttoqassanersoq.  

 

Apeqqut 4: 

Nalilittut pigisat akulerussatut atorneqartunut tunngasuni siusinnerusukkut iluanaaru-

tigisat "nalikilleqqitatut" kiisalu "tunisinermi iluanaarutisiatut" nalunaarsorneqartussaap-

put. Akileraartartoq taamatut nalunaarusiornissami 2013-imut tunngasumi qanoq 

iliuuseqassava, inatsimmi allannguinikkut periarfissaq inatsimmi periarfissaajunnaarsi-

masutut isikkoqarmat?  

  

Akissut: 

Akileraartartoq apeqqut 3 akissutissartaani nassuiarneqartutut iliuuseqassooq.  

 

Apeqqut 5: 

2013 sioqqullugu biilit inuussutissarsiutinut atatillugu pisiat atorneqarneri 50%-imit ap-

pasinnerutillugit, biilillu 2014-imi iluanaaruteqarluni tunineqarneranni akileraartartoq, aki-

leraarutinut immersuinermini malittarisassat nutaat naapertorlugit qanoq iliornissaa 

Naalakkersuisut nassuiarsinnaavaat?  

 

Akissut: 

Apeqqut akineqassaaq assersuusiaq matuma ataaniittumi:  

 

Biilit inuussutissarsiutinut atatillugu atornera ukiuni isertitaqarfiusuni 2012-mi 2013-milu 

taama tulleriillutik 75 %-iupput 33 %-ilu. Biilit 400.000 koruunimut pisiarineqartoq taama-

lilluni  nalikillisarneqarpoq 250.000 koruunimut. Biilit 350.000 koruunimut tunipput.  

 

Tuninermi akia 2014  350.000 kr.  

Nalikilleqqittatut    -250.000 kr.  

Tunisinermi iluanaarutisiat 100.000 kr.  

 

Akileraartartoq 2014-mi ukioq isertitaqarfiusumi naatsorsornerani iluanaarutisiat 100.000 

koruuniusut ilanngutissavai.  

 

Apeqqut 6: 

Inuussutissarsionermik ingerlatsisut inatsisip taamak ersarlutsigisup, pisortallu nalu-

naarutit ilitsersuutillu atorlugit suli nassuiarsinnaasimanngisaannik paasinnissinnaaneq 

Naalakkersuisut naapertuuttutut isigaat?  

 

Akissut: 

Ajuusaarnarpoq nalunaarummut allaqqitassiaq nalikilliliisarnermut tunngasoq aatsaat 

upernaami 2014-mi tusarniaaffigineqarmat, naak upernaami 2013-imi suliarineqarnissaa 

naatsorsuutaasimagaluartoq.  

Allannguutilli namminersorlutik inuussutissarsiiuuteqartunut inatsisini allannguutit 2012-

mi nassuiarluarneqarput siusinnerusukkut eqqaaneqartumi: "Namminersorluni inuussu-

tissarsiuteqartut nalikilliliissuteqartarnerannut maleruagassat ukioq aningaasaqarfiusoq 

2013 aallanerfigalugu atuutilersut pillugit ilitsersuut".  

 

Apeqqut 7: 

Nalikilliliinermut malittarisassat nutaat akileraartarnermut oqartussat isumaat naapertor-

lugu akileraartartumit paasinerlunneqarpata, tamanna qanoq tassunga kinguneqartin-

neqassava?  

 

Akissut: 

Akileraaruteqarnermut pisortat sapinngisamik akileraartartunut ikiuinissaminnut siun-

nersuinissaminnullu inatsisit nutaanut tunngatillugu tunniusimapput.  

 

Akileraaruteqarnermut pisortat inatsisinit unioqqutitsisoqartoq paasissagunuikku na-

lilersuisoqartassaaq kinguneqartitsisoqassanersoq imaluunniit qanoq iliuuseqartoqassa-

nersoq.   

 

Apeqqut 8: 

Inuinnaat suliffeqarfinnik namminerisaminnik ingerlatsisut, ingerlatseqatigiiffinnut sanil-

liullutik illuutinik umiarsuarnilluunniit anginerusunik taarsiinerminnut atatillugu ajorneru-

sumik nalikilliliisarnikkut nutaanik malittarisassiuunneqarput. Suliffeqarfik inuinnarmik 

pigineqartutut ingerlanneqartoq tunisinerup nalaanik tunisap akianik iluanaarutiminik 

ingerlaannartumik akileraartinneqassaaq, akerlianilli ingerlatseqatigiiffiit ilunaarutitik nu-

taatut nalilittut pigisaminnut ilanngaatigisinnaavaat, taamaalillutillu akileraarutinut akilii-

nissartik kinguartissinnaallugu. Tamanna siunissami qaninnerpaami allanngortissallugu 

Naalakkersuisut piumassuseqarpat?  

 

Akissut: 

Naalakkersuisut pineqartumut tunngatillugu massakkuugallartoq allannguinissaminnut 

pilersaaruteqanngillat. Taamatut allannguineq kingunerisinnaammagu akileraarutinut 

tunngavilimmik aningaasaliissuteqarneq, tamannalu pitsaanerpaanani.  

 

Namminersorlutik inuussutissarsiutinik ingerlataqartunut ingerlaannartumik nalikillisaa-

sinnaatitaanerat annertunerupput, ingerlatseqatigiiffinnut sanilliullugit. Tamanna nammi-

nersorlutik inuussutissarsiutinik ingerlataqartut ingerlatseqatigiiffiillu assigiinngissutaan-

nut ikittunut naligiissaasutut oqaatigineqarsinnaavoq.  

 

Inussiarnersumik inuulluaqqusillunga 

 

 

 

Vittus Qujaukitsoq 


